Uwch 3: Uned 1
[bookmark: _GoBack]Gwrando: Bethan Rhys Roberts yn siarad â Beti George
Bethan Rhys Roberts: Gesh i wrth gwrs, drwy astudio’r ieithoedd, gyfle i fynd dramor am flwyddyn, wedyn
Beti George:  Do, yr au pair
BRR: Yr au pair!
BG: Julie Andrews!
BRR: Ysgol bywyd go iawn!
BG: Mynd i Ffrainc, i ddechrau, at y teulu – teulu cyfoethog o… hynny yw, sut o’ch chi’n dod o hyd i’r teuluoedd yma oedd angen…?
BRR: Wel, asiantaeth drwy’r brifysgol.  Gesh i ddewis unai mynd efo criw o Brydain i ‘studio mewn prifysgol ac o’n i’n meddwl ‘Wel, fydden ni gyd efo’n gilydd ym man ‘na, fydden ni’n siarad Saesneg’, neu mynd ar liwt ein hun a dyna nesh i a meddwl ‘swn i’n trwytho fwy efo teulu a ‘studio rywfaint ar yr ochor, a mi gesh i’r teulu yma yn Toulouse, hynod o gyfoethog, o’dd efo tŷ yn ne Ffrainc, ag yn Sbaen ag ym Mharis hefyd.  A dyma fi’n derbyn y cynnig i fynd i edrych ar ôl dau fachgen a cyrraedd a sylweddoli y bora wedyn, pan ddwedodd y ddynes hynod o chic ‘ma, oedd hi’n ddeugain oed, ag oedd hi’n smart ofnadwy ag yn annwyl iawn, wnesh i estyn am ddiod o ddŵr a dyma hi’n deud, dyma hi’n taflu’n syth i’r planhigion a deud ‘Dim ond planhigion sy’n cael dŵr.  Gwin wyt ti’n yfad fan hyn’, a dyma fi’n meddwl ‘Reit’, a mi oedd ganddi broblem yfad ofnadwy.  Oedd hi’n yfad ddydd a nos.  Ond eto, oedd hi’n gallu cuddio’r ffaith, oedd hi dal i fedru bod yn gwmni bendigedig yn gymdeithasol, o’dd ganddi’r ddawn yna, a wedyn…
BG: O’dd ‘na bartïon a pethau fel ‘na yn digwydd yn eu cartre’ nhw?
BRR: Oedd, oedd ‘an bartïon mawr.  Oedd hi’n lansio’r tymor, sef tymor y ciniawa, ag o’dd ‘na liw gwahanol i bob parti wedyn, a wedyn bob parti o’n i’n cael dewis, unai bod yn westai neu gweini a cael ‘y nhalu ar ben, os liciwch chi, ac o’n i wastad yn dewis gweini, a weithiau o’dd o’n eitha hawdd ond dw i’n cofio un parti hynod bwysig ag oeddan i yn y château a dyma hi’n dweud ‘Reit, mae rhaid i ti gael hwnna’n iawn’ a dyma’r gŵr hefyd yn ymyrryd fan hyn ‘Mae’n rhaid i ti gael hwnna’n iawn’, a gesh i mwy o bres a bob dim, oeddan nhw’n gaddo – dim pres da iawn, ond pres pocad!  A ‘Mae rhaid i ti gael hwnna’n iawn, a wedyn y cwpl sy wedi bod o’r blaen, Madame Rhif Un ydy hi, a bydd hi ar dde ‘y ngŵr i a wedyn mae Mister Rhif Un fan ‘na, ti’n gweini ar y dde a’r chwith,’ a dw i ddim yn cofio’n iawn, ‘Wedyn mae Mrs Dau, Mr Tri, Mr Pedwar, a mae rhaid i ti wneud e yn y drefn yna’ a cofio byddai start… A wedyn o’dd y cwmni ‘ma wedyn yn cyrraedd y diwrnod cynt i gymryd drosodd y gegin ag i baratoi popeth, so ‘na gyd o’n i’n gorfo’ neud oedd gweini.  A dyma tensiwn yn codi drwy’r dydd wedyn, a o’n i’n dechrau poeni ‘wan, o’n i’n meddwl ‘Dw i’n mynd i wneud smonach llwyr o hyn!’ a dyma hi’n edrych arnaf i tua pump o’r gloch y nos, ‘Ew, mae ‘na olwg pryderus arnot ti.  Ty’d â mi am dro’ meddai, a mi aethon ni am dro ag o’dd hi ‘di gwisgo’n barod, o’dd hi’n edrych yn ffantastig, a dyma ni’n mynd am dro drwy’r ardd a dyma ni, ‘Ty’d i eiste’ dan y goeden ‘ma, ew, sbia be’ sy fa’ma, botel o siampên!’ meddai.  Ag o’dd hi ‘di dod â gwydrau a dyma ni’n sglaffio’r botel, Beti!  Y ddwy o’ ni’n siarad, a wedyn dyma’r gŵr yn rhedag, ‘Lle dach chi?! Lle dach chi?!’  A dyma, o maen nhw ‘di dechrau cyrraedd, mae’r gwesteion ‘di dechrau cyrraedd a dyma ni’n rhedag yn ôl, ag wrth gwrs, do’n i ddim ‘di arfer yfad yn sydyn fel ‘na, a dw i’m yn gallu yfad rhyw lawer o gwbl, a mewn â hi ag o’dd hi, wrth gwrs, yn iawn.  O’dd hi iawn.  A mi esh i mewn drwy’r drysau a mi ollyngais i’r tatws yng nghôl Madame Rhif Un..! Felly, do’dd… do’dd pethau ddim yn dda iawn!
